গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, মঙ্গলবার ৩ নভেম্বর ২০১৫, ১৯ কার্তিক ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :

মুক্তিযুদ্ধের আদর্শকে ধ্বংস করার জন্যই জেলহত্যা : প্রধানমন্ত্রী

৩।
দলীয় প্রতীকে পৌরসভা নির্বাচনের অধ্যাদেশ জারি
৪।
ব্লগার হত্যকারীদের দ্রুত বিচার করা হবে : আইনমন্ত্রী
৫।
এলাকা কোটা ৪০ শতাংশ, ভর্তি পরীক্ষা ভিন্ন দিনে : বেসরকারি স্কুলে ভর্তির নীতিমালা জারি
৬।
ভোটার হালনাগাদ তালিকায় রোহিঙ্গা বা বিদেশি নাগরিক ভোটার হতে পারবে না 

: প্রধান নির্বাচন কমিশনার

কাঁচা পাট রপ্তানিতে এক মাসের নিষেধাজ্ঞা
৮।
ঐতিহাসিক শোকাবহ জেলহত্যা দিবস আজ
৯।
টাঙ্গাইল-৪ আসনের উপনির্বাচন আরও তিন মাস স্থগিত
১০।
আইসিডিডিআরবি’র কোড অব কন্ডাক্ট কেন অবৈধ নয় জানতে চেয়ে হাইকোর্টের রুল 
১১।
সালাহউদ্দিন কাদের চৌধুরী ও আলী আহসান মুহাম্মদ মুজাহিদের রিভিউর শুনানি ১৭ নভেম্বর
চলমান পাতা/২
=০২=
১।
মুক্তিযুদ্ধের আদর্শকে ধ্বংস করার জন্যই জেলহত্যা : প্রধানমন্ত্রী

প্রধানমন্ত্রী শেখ হাসিনা বলেছেন, বঙ্গবন্ধুর যারা সঙ্গী ছিলেন, যাদের জন্য স্বাধীন-সার্বভৌম বাংলাদেশ পেয়েছি, তাদেরই ৩ নভেম্বর কারাগারে নির্মমভাবে হত্যা করা হয়। জাতীয় চার নেতাকে হত্যার উদ্দেশ্য ছিল মুক্তিযুদ্ধের আদর্শকে বিনষ্ট করা। সে সময় খুনিদের বিচার না করে তাদের বিভিন্নভাবে রেহাই দেওয়া হয়েছিল। শুধু জেল হত্যা নয়, তার আগে ১৫ আগস্টের খুনিদেরও রেহাই দেওয়া হয়েছিল। গতকাল ২ নভেম্বর সোমবার রাজধানীর সোহরাওয়ার্দী উদ্যানে ‘জেলহত্যা দিবস’ উপলক্ষে আওয়ামী লীগ আয়োজিত জনসভায় প্রধানমন্ত্রী এসব কথা বলেন। সূত্র-সংবাদ (পৃ.১,ক.৪), প্রথম আলো (পৃ.১, ক.৭)। ইত্তেফাক, জনকণ্ঠ, সমকাল, ইনকিলাব, ইন্ডিপেনডেন্ট, নিউজ টুডে, বাংলাদেশ টুডেসহ অধিকাংশ দৈনিক এ বিষয়ে লিড নিউজ ছেপেছে।
২।
২০১৬ সালে সরকারি ছুটি ২২ দিন

২০১৬ সালে মোট ২২ দিন সরকারি ছুটি। নতুন বছরে সরকারি ছুটির তালিকা গতকাল ২ নভেম্বর সোমবার অনুমোদন করেছে সরকার। প্রধানমন্ত্রী শেখ হাসিনার সভাপতিত্বে সচিবালয়ে অনুষ্ঠিত মন্ত্রিসভার নিয়মিত বৈঠকে এই তালিকা অনুমোদন করা হয়।  বৈঠক শেষে মন্ত্রিপরিষদ সচিব মোহাম্মদ শফিউল আলম সাংবাদিকদের এ তথ্য জানান। সূত্র-সংবাদ (পৃ.১,ক.৩), প্রথম আলো (পৃ.২, ক.৪), জনকণ্ঠ (পৃ.১, ক.৪), ডেইলি স্টার (পৃ.৩, ক.৮), নিউ নেশন (শেষ পৃ., ক.৬)।
৩।
দলীয় প্রতীকে পৌরসভা নির্বাচনের অধ্যাদেশ জারি

বহু ধরনের প্রতীকের পরিবর্তে এখন পৌর ভোটেও সংসদ নির্বাচনের মতো দলীয় প্রতীক নিয়েই প্রার্থী হবেন রাজনৈতিক দলগুলোর নেতারা। আগামী ডিসেম্বরে অনুষ্ঠেয় পৌরসভা নির্বাচনের আগে আইন সংশোধনের প্রস্তাব মন্ত্রিসভায় অনুমোদনের পর তা কার্যকরে অধ্যাদেশের অপেক্ষায় ছিল নির্বাচন কমিশন। ওই অধ্যাদেশ জারি হয়েছে বলে গতকাল ২ নভেম্বর সোমবার রাতে নিশ্চিত করেছেন স্থানীয় সরকারমন্ত্রী খন্দকার মোশাররফ হোসেন। সূত্র-ভোরের কাগজ (পৃ.১,ক.৫), ইত্তেফাক (পৃ.১, ক.৪), সমকাল (পৃ.১, ক.২), ইন্ডিপেনডেন্ট (পৃ.১, ক.২), ডেইলি সান (পৃ.১, ক.২)।
৪।
ব্লগার হত্যকারীদের দ্রুত বিচার করা হবে : আইনমন্ত্রী

আইনমন্ত্রী অ্যাডভোকেট আনিসুল হক বলেছেন, প্রকাশক দীপনের বাবা অধ্যাপক আবুল কাসেম ফজলুল হক আক্ষেপ ও দুঃখবোধ থেকে যে কথা বলেছেন, তাতে আমরা সত্যিকার অর্থেই মর্মাহত। আমরা প্রকাশক ব্লাগার হত্যকারীদের দ্রুত বিচার করে বিচারের ওপর তার আস্থা ফিরিয়ে আনার জন্য চেষ্টা করব। গতকাল ২ নভেম্বর সোমবার সচিবালয়ে নিজ কার্যালয়ে আয়োজিত এক প্রেস ব্রিফিংয়ে আইনমন্ত্রী সাংবাদিকদের এসব কথা বলেন। সূত্র-ইত্তেফাক (শেষ পৃ.,ক.৫), জনকণ্ঠ (পৃ.২, ক.১), নিউজ টুডে (শেষ পৃ., ক.৫)।
৫।
এলাকা কোটা ৪০ শতাংশ, ভর্তি পরীক্ষা ভিন্ন দিনে : বেসরকারি স্কুলে ভর্তির নীতিমালা জারি

ঢাকা মহানগরীতে বেসরকারি স্কুলে শিক্ষার্থী ভর্তিতে ৪০ শতাংশ এলাকা কোটা সংরক্ষণের বিধান রেখে নীতিমালা জারি করেছে সরকার। গতকাল ২ নভেম্বর সোমবার এ নীতিমালা জারি করে। নীতিমালায় একই সঙ্গে ঢাকা মহানগরীর একই ক্যাচেমেন্ট এলাকার ভর্তি পরীক্ষা ভিন্ন ভিন্ন দিনে অনুষ্ঠানের নির্দেশনা দেওয়া হয়েছে। বেসরকারি স্কুল/স্কুল অ্যান্ড কলেজে মাধ্যমিক, নি¤œ মাধ্যমিক ও সংযুক্ত প্রাথমিক স্তরে শিক্ষার্থী ভর্তির ক্ষেত্রে এ নীতিমালা প্রযোজ্য হবে। সূত্র-ইত্তেফাক (পৃ.১,ক.৮), প্রথম আলো (পৃ.২, ক.২), ইনকিলাব (শেষ পৃ., ক.৬), ডেইলি স্টার (পৃ.৩, ক.৬), ইন্ডিপেনডেন্ট (শেষ পৃ., ক.৬)।
৬।
ভোটার হালনাগাদ তালিকায় রোহিঙ্গা বা বিদেশি নাগরিক ভোটার হতে পারবে না : প্রধান নির্বাচন কমিশনার

ভোটার তালিকায় যাতে কোনো রোহিঙ্গা ও কোনো বিদেশি নাগরিক যাতে কোনোভাবেই ভোটার হতে না পারে সে জন্য সুস্পষ্ট যাচাইবাছাই ও কঠোর নজরদারির নির্দেশ দিয়েছেন প্রধান নির্বাচন কমিশনার কাজী রকিব উদ্দিন আহম্মদ। এ জন্য পার্বত্য চট্টগ্রাম ও কক্সবাজারসহ কয়েকটি জায়গায় বিশেষ কমিটিও গঠন করা হেেছ বলে জানান তিনি। গতকাল ২ নভেম্বর সোমবার চট্টগ্রামে সার্কিট হাউসে নির্বাচন কমিশন আয়োজিত মতবিনিময় সভা শেষে সাংবাদিকদের বিভিন্ন প্রশ্নের জবাবে এসব কথা বলেন তিনি। সূত্র-ভোরের কাগজ (শেষ পৃ.,ক.৫), সংবাদ (শেষ পৃ., ক.৫), ইনকিলাব (শেষ পৃ.,ক.৪), নিউজ টুডে (শেষ পৃ.,ক.২), বাংলাদেশ টুডে (পৃ.১, ক.২)।
৭।
কাঁচা পাট রপ্তানিতে এক মাসের নিষেধাজ্ঞা

আজ ৩ নভেম্বর মঙ্গলবার থেকে আগামী একমাস পর্যন্ত কাঁচা পাট রপ্তানি বন্ধ রাখার নির্দেশ দিয়ে গতকাল ২ নভেম্বর সোমবার প্রজ্ঞাপন জারি করেছে বস্ত্র ও পাট মন্ত্রণালয়। এতে বলা হয়, পণ্যে পাটজাত মোড়কের বাধ্যতামূলক ব্যবহার আইনের সঠিক বাস্তবায়নের লক্ষ্যে যথাযথ কর্তৃপক্ষের অনুমোদনক্রমে এক মাস পর্যন্ত সব ধরনের কাঁচা পাট রপ্তানি বন্ধ রাখা হল। সূত্র-ইত্তেফাক (পৃ.১৮,ক.৫), প্রথম আলো (পৃ.১৩, ক.২), সংবাদ (শেষ পৃ., ক.৩)।
৮।
ঐতিহাসিক শোকাবহ জেলহত্যা দিবস আজ

আজ ৩ নভেম্বর, শোকাবহ জেলহত্যা দিবস। মানব সভ্যতার ইতিহাসে কলঙ্কময়, রক্তঝরা ও বেদনাবিধূর একটি দিন। ১৯৭৫ সালের ১৫ আগস্টে জাতির পিতা বঙ্গবন্ধু শেখ মুজিবুর রহমানকে সপরিবারে হত্যার পর ৩ নভেম্বর মধ্যরাতে ঢাকা কেন্দ্রীয় কারাগারের নির্জন প্রকোষ্ঠে চার জাতীয় নেতা বাংলাদেশের প্রথম অস্থায়ী রাষ্ট্রপতি সৈয়দ নজরুল ইসলাম, প্রধানমন্ত্রী তাজউদ্দিন আহমেদ, মন্ত্রিসভার সদস্য ক্যাপ্টেন এম মনসুর আলী এবং এএইচএম কামরুজ্জামানকে নৃশংসভাবে হত্যা করা হয়। সূত্র-ইত্তেফাক (শেষ পৃ.,ক.৭), প্রথম আলো (পৃ.২, ক.২), সমকাল (পৃ.১, ক.১), ডেইলি স্টার (পৃ.১, ক.৫), নিউজ টুডে (পৃ.১, ক.৭)।
৯।
টাঙ্গাইল-৪ আসনের উপনির্বাচন আরও তিন মাস স্থগিত

টাঙ্গাইল-৪ (কালিহাতী) আসনের উপনির্বাচন প্রক্রিয়া স্থগিত করে আপিল বিভাগের চেম্বার বিচারপতির দেওয়া আদেশ ৩১ জানুয়ারি পর্যন্ত বহাল রাখার আদেশ দিয়েছেন আপিল বিভাগের পূর্ণাঙ্গ বেঞ্চ। একই সঙ্গে এ সময়ের মধ্যে কাদের সিদ্দিকীর মনোনয়নপত্র বাতিলের বৈধতার প্রশ্নে জারি করা রুলের শুনানি শেষ করতে বলা হয়েছে। প্রধান বিচারপতি সুরেন্দ্র কুমার সিনহার নেতৃত্বাধীন বেঞ্চ গতকাল ২ নভেম্বর সোমবার হাইকোর্টের বিচারপতি মো. আশফাকুল ইসলাম ও বিচারপতি জাফর আহম্মেদের সমন্বয়ে গঠিত দ্বৈত বেঞ্চকে এ রুল নিষ্পত্তির আদেশ দিয়েছেন। সূত্র-যুগান্তর (পৃ.৩,ক.৫), জনকণ্ঠ (শেষ পৃ., ক.৩), প্রথম আলো (পৃ.২, ক.১), নিউজ টুডে (শেষ পৃ., ক.৮), ডেইলি অবজারভার (পৃ.১, ক.৪)।
১০।
আইসিডিডিআরবি’র কোড অব কন্ডাক্ট কেন অবৈধ নয় জানতে চেয়ে হাইকোর্টের রুল 

আন্তর্জাতিক উদরামেয় গবেষণা কেন্দ্র বাংলাদেশের (আইসিডিডিআরবিব) কোড অব কন্ডাক্ট পলিসি কেন অবৈধ ঘোষণা করা হবে না তা জানতে চেয়ে রুল জারি করেছে হাইকোর্ট। গতকাল ২ নভেম্বর সোমবার এক রিট আবেদনের শুনানি নিয়ে বিচারপতি মইনুল ইসলাম চৌধুরী ও বিচারপতি মোহাম্মদ আশরাফুল কামালের হাইকোর্ট বেঞ্চ এ রুল জারি করেন। চার সপ্তাহের মধ্যে আইসিডিডিআরবি’র চেয়ারম্যান ও নির্বাহী পরিচালককে রুলের জবাব দিতে বলা হয়েছে। সূত্র-জনকণ্ঠ (পৃ.১৯, ক.৮), ইত্তেফাক (পৃ.৫, ক.১), প্রথম আলো (পৃ.৪, ক.৪)।
১১।
সালাহউদ্দিন কাদের চৌধুরী ও আলী আহসান মুহাম্মদ মুজাহিদের রিভিউর শুনানি ১৭ নভেম্বর

একাত্তরে মুক্তিযুদ্ধের সময় মানবতাবিরোধী অপরাধের অভিযোগে মৃত্যুদ-প্রাপ্ত জামায়াতের সেক্রেটারি জেনারেল আলবদর কমান্ডার আলী আহসান মুহাম্মদ মুজাহিদ ও বিএনপি স্থায়ী কমিটির সদস্য নিজস্ব বাহিনীর স্বঘোষিত ব্রিগেডিয়ার সালাহউদ্দিন কাদের (সাকা) চৌধুরীর রায় পুনর্বিবেচনার (রিভিউ) আবেদনের ওপর শুনানি আগামী ১৭ নভেম্বর অনুষ্ঠিত হবে। সূত্র-জনকণ্ঠ (পৃ.১,ক.২), ইত্তেফাক (পৃ.১, ক.৪), সমকাল (পৃ.১, ক.৫), ডেইলি স্টার (পৃ.১, ক.৪), ডেইলি সান (শেষ পৃ., ক.৪)।
সম্পাদকীয়
ক.
প্রথম আলো, ইনকিলাব, ডেইলি স্টার, নিউজ টুডে, নিউ এজ : সন্ত্রাসীদের হাতে একজন প্রকাশক নিহত ও তিনজন প্রকাশক লেখক গুরুতর আহত হওয়ার ঘটনায় রাজনৈতিক পক্ষগুলোর মধ্যে পরস্পরকে দোষারোপের যে অসুস্থ প্রতিযোগিতা চলছে তা থেকে বের হয়ে এসে সুষ্ঠু, নিরাপদ ও বিশ্বাসযোগ্য তদন্ত করে প্রকৃত অপরাধীদের চিহ্নিত করে গ্রেফতারের দাবি;  

খ.
ইত্তেফাক : রেশম শিল্পকে পুনরুজ্জীবিত করলে অর্থনৈতিকভাবে দেশ আরও এগিয়ে যাবে বলে মন্তব্য; 

গ.
সংবাদ : জঙ্গিবাদ দমনে পুলিশের কাউন্টার টেরোরিজম ইউনিট গঠনের ওপর গুরুত্বারোপ; 

ঘ.
সমকাল, প্রথম আলো, নিউ এজ : নভেম্বর থেকে কার্যকর হওয়া সিএনজি অটোরিকশার সরকার নির্ধারিত ভাড়া মিটার অনুযায়ী চালক আদায় না করার অভিযোগ পাওয়া যাচ্ছে উল্লেখ করে এ স্বেচ্ছাচারিতা রোধে বিআরটিএকে কঠোর পদক্ষেপ নেওয়ার সুপারিশ;  

ঙ.
ডেইলি স্টার, ইন্ডিপেনডেন্ট, ইত্তেফাক, জনকণ্ঠ, যুগান্তর, যায়যায়দিন, ভোরের কাগজ: জেলহত্যা দিবসে গভীর শোক প্রকাশ করে জেলহত্যায় জড়িত সাজাপ্রাপ্ত পলাতকদের ও যুদ্ধাপরাধীদের সাজা দ্রুত বাস্তবায়নের মাধ্যমে তাদের আত্মার শান্তির কামনা;

চ.
ইন্ডিপেনডেন্ট : দেশের যুব সম্প্রদায়কে পেশাভিত্তিক ও প্রয়োজনভিত্তিক যথোপযুক্ত শিক্ষার সুযোগ প্রদানের দ্বারা তাদের আত্ম-কর্মসংস্থানের উপযুক্ত করে গড়ে তোলার ওপর গুরুত্বারোপ; 

ছ.
ডেইলি সান : বন্ড সুবিধার অপব্যবহার করে ব্যবসায়ীরা কর ফাঁকি দিয়ে পণ্য আমদানি করায় সরকার বিপুল পরিমাণ রাজস্ব থেকে বঞ্চিত হওয়ার পরিপ্রেক্ষিতে এ ধরনের ব্যবস্থা বন্ধে উপযুক্ত পদক্ষেপ নেওয়ার সুপারিশ;

জ.
নিউজ টুডে, নিউ নেশন : কর ফাঁকি রোধে দেশে অবস্থানরত বিদেশি কর্মী ও তাদের নিয়োগকারী কর্তাব্যক্তিদের সঠিক ডাটা সংগ্রহ এনবিআর যে উদ্যোগ গ্রহণ করেছেন তা খুবই গুরুত্বপূর্ণ পদক্ষেপ বলে অভিমত; 

ঝ.
ফিনানশিয়াল এক্সপ্রেস : বাংলাদেশে কারিগরি শিক্ষার মানোন্নয়নে বিশ্বব্যাংকের অতিরিক্ত ১০০ মিলিয়ন ডলার ঋণের অনুমোদন দেশে যুব সম্প্রদায়ের কর্মসংস্থানে ব্যাপক প্রভাব ফেলবে বলে প্রত্যাশা ব্যক্ত করে সম্পাদকীয় প্রকাশ করেছে।  
উপ-সম্পাদকীয়

ইত্তেফাক পত্রিকায় প্রকাশিত কলামে দলভিত্তিক স্থানীয় নির্বাচনের জন্য গণতান্ত্রিক, স্বচ্ছ ও জবাবদিহিতামূলক রাজনৈতিক দল অপরিহার্য বলে উল্লেখ করা হয়েছে।
নিবন্ধ ও ফিচার

ইনকিলাব পত্রিকায় প্রকাশিত ‘সামাজিক স্বার্থ রক্ষায় ঐক্য চাই’ শিরোনামের নিবন্ধে শরদিন্দু ভট্টাচার্য্য টুটুল দেশের বৃহৎ জনগোষ্ঠীকে নিজেদের স্বার্থ রক্ষার তাগিদে ঐক্যবদ্ধ হতে হবে বলে অভিমত প্রকাশ করেছেন। 

